ՆԱԽԱԳԻԾ

ԱՐՁԱՆԱԳՐՈՒԹՅՈՒՆ
«1995 թվականի նոյեմբերի 3-ի ստանդարտացման, չափագիտության և հավաստագրման ոլորտում համաձայնեցված քաղաքականության իրականացման մասին համաձայնագրի մասնակից պետությունների զինված ուժերում հարթությունների միասնականության ապահովման համագործակցության մասին» համաձայնագրում փոփոխություններ և լրացումներ կատարելու մասին
«1995 թվականի նոյեմբերի 3-ի ստանդարտացման, չափագիտության և հավաստագրման ոլորտում համաձայնեցված քաղաքականության իրականացման մասին համաձայնագրի մասնակից պետությունների զինված ուժերում հարթությունների միասնականության ապահովման համագործակցության մասին» համաձայնագրի մասնակից պետությունների կառավարությունները


համաձայնեցին ներքոհիշյալի մասին.
1. «1995 թվականի նոյեմբերի 3-ի ստանդարտացման, չափագիտության և հավաստագրման ոլորտում համաձայնեցված քաղաքականության իրականացման մասին համաձայնագրի մասնակից պետությունների զինված ուժերում հարթությունների միասնականության ապահովման համագործակցության մասին» համաձայնագրում (այսուհետ` համաձայնագիր) կատարել հետևյալ փոփոխություններն ու լրացումները.

1.1 Նախաբանի երկրորդ պարբերության, 2-րդ հոդվածի տասներեքերորդ և տասնհինգերորդ պարբերություններում «Կողմերի» բառը փոխարինել «սույն համաձայնագրի մասնակից պետությունների» բառերով:

1.2 Նախաբանի չորրորդ պարբերությունը շարադրել հետևյալ խմբագրությամբ.
«Ճանաչելով անձնակազմի առողջական վիճակի նկատմամբ, զորքերի և ուժերի տեղակայման վայրերի բնական միջավայրի վիճակի և նյութական միջոցների բացթողնման ու ծախսման նկատմամբ հսկողության հավաստման բարձրացման նպատակով սպառազինությունը և ռազմական տեխնիկան արտադրելիս, փորձարկելիս, շահագործելիս և ուտիլիզացնելիս հարթություների միասնականությունն ապահովելու` Կողմերի համագործակցության անհրաժեշտությունը».
1.3 1-ին հոդվածի երկրորդ պարբերությունը շարադրել հետևյալ խմբագրությամբ.
«համաձայնեցված իրականացնում են համաձայնագրի մասնակից պետությունների զինված ուժերի չափագրական ապահովման համակարգերի օգտագործումը և զարգացումը ստանդարտացման, չափագրության և հավաստագրման միջպետական խորհրդի շրջանակներում` Անկախ Պետությունների Համագործակցության մասնակից պետությունների պաշտպանության նախարարների խորհրդին առընթեր Անկախ Պետությունների Համագործակցության մասնակից պետությունների զինված ուժերի չափագրական ծառայությունների Համակարգող կոմիտեի մասնակցությամբ»:
1.4 1-ին հոդվածի չորրորդ պարբերությունը շարադրել հետևյալ խմբագրությամբ.
«օգտագործում են տեխնիկական կանոնակարգերի հարմոնիզացման, համապատասխանությունների ստանդարտացման, չափագրման և գնահատման /հաստատման/ մասին միջպետական փաստաթղթերը, որոնք ուժի մեջ են մտել համաձայնագրի մասնակից պետություններում` իրենց ազգային օրենսդրություններին համապատասխան»:
1.5 1-ին հոդվածի հինգերորդ պարբերությունը շարադրել հետևյալ խմբագրությամբ.
«փոխադարձ ճանաչում են համաձայնագրի մասնակից պետությունների զինված ուժերի չափման միավորների էտալոնները և նորմատիվ փաստաթղթերը»:
1.6 1-ին հոդվածի վեցերորդ պարբերությունը շարադրել հետևյալ խմբագրությամբ.
«Ճանաչում են չափագիտական աշխատանքներ կատարելու իրավունք ստանալու հավաստագրման /ատեստավորման/ արդյունքները, որոնք կատարվում են համաձայնագրի մասնակից պետությունների զինված ուժերի չափագիտական զորամասերի և ստորաբաժանումների, չափագիտական տեխնիկական կարգավորման ազգային մարմինների գիտահետազոտական հիմնարկների ձեռնարկությունների և կազմակերպությունների կողմից»:
1.7 2-րդ հոդվածի երրորդ պարբերությունը շարադրել հետևյալ խմբագրությամբ.

«Համաձայնագրի մասնակից պետությունների զինված ուժերի չափագիտական ծառայությունների կողմից և չափագիտության տեխնիկական կարգավորման ազգային մարմինների գիտահետազոտական հիմնարկությունների, ձեռնարկությունների և կազմակերպությունների կողմից իրականացվող աշխատանքների արդյունքների ճանաչում»:
1.8  2-րդ հոդվածի չորրորդ պարբերությունը շարադրել հետևյալ խմբագրությամբ.
«չափման միջոցների փորձարկում /չափագիտական ատեստավորում/` տեսակի հաստատման նպատակով»:

1.9  2-րդ հոդվածի յոթերորդ պարբերությունը հանել:

1.10  2-րդ հոդվածի ութերորդ պարբերությունը շարադրել հետևյալ խմբագրությամբ.

«հարթությունների մեթոդիկաների /մեթոդների/ ատեստավորում»:
1.11  2-րդ հոդվածի տասնմեկերորդ պարբերությունը շարադրել հետևյալ խմբագրությամբ.
«Համաձայնագրի մասնակից պետությունների զինված ուժերում չափման միավորների չափսերի էտալոնների զարգացման և փոխանցման համակարգերի փոխգործակցության կազմակերպում»:

1.12  2-րդ հոդվածի տասներկուերորդ պարբերությունը շարադրել հետևյալ խմբագրությամբ.

«Ի շահ համաձայնագրի մասնակից պետությունների զինված ուժերի` չափման միջոցների և չափսերի էտալոնների կիրառում»:
1.13  2-րդ հոդվածը լրացնել հետևյալ խմբագրությամբ պարբերությամբ.

«Համաձայնագրի մասնակից պետությունների զինված ուժերի չափագիտական ապահովման բնագավառում գիտատեխնիկական ծրագրերի, պլանների և նախագծերի համատեղ մշակման մասին առաջարկությունների նախապատրաստում»:
1.14  3-րդ հոդվածի երկրորդ պարբերությունից հանել «համաձայնեցված Անկախ Պետությունների Համագործակցության մասնակից պետությունների ռազմա-տնտեսական համագործակցության միջպետական հանձնաժողովի հետ» բառերը:
1.15  3-րդ հոդվածը լրացնել հետևյալ խմբագրությամբ պարբերությամբ.
«Սույն համաձայնագրի մասնակիցների միջև դրա կիրառման նպատակով փոխադարձ ֆինանսական հաշվարկների դեպքում գործում է առավել բարենպաստության և փոխադարձ հաշվարկի ռեժիմը»:

1.16  4-րդ հոդվածը շարադրել հետևյալ խմբագրությամբ.
«Նորմատիվ փաստաթղթերով /տեխնիկական կանոնակարգեր, չափորոշիչներ, ցուցանակներ, չափորոշիչների տեղեկատվական ցուցանակներ և այլ նորմատիվ փաստաթղթեր/ ապահովումն իրականացվում է «1995 թվականի նոյեմբերի 3-ի սպառազինության և ռազմական տեխնիկայի միջպետական ստանդարտացման աշխատանքները կազմակերպելու մասին» համաձայնագրով սահմանված կարգով»:

1.17  5-րդ հոդվածը շարադրել հետևյալ խմբագրությամբ.

«Սույն համաձայնագրի կիրառմանը և մեկնաբանմանը վերաբերող վիճելի հարցերը լուծվում են շահագրգիռ կողմերի միջև խորհրդատվությունների և բանակցությունների միջոցով»:
1.18  10-րդ հոդվածը շարադրել հետևյալ խմբագրությամբ.

«Կողմերի համաձայնությամբ սույն համաձայնագրում կարող են կատարվել փոփոխություններ և լրացումներ, որոնք հանդիսանում են նրա անբաժան մասը,  ձևակերպվում են համապատասխան արձանագրությամբ, որն ուժի մեջ է մտնում այն ստորագրած կողմերի կողմից դրա ուժի մեջ մտնլու համար անհրաժեշտ ներպետական ընթացակարգերն ավարտելու մասին ավանդապահի կողմից երրորդ ծանուցումը ստանալուց 30 օր անց»:
1.19  11-րդ հոդվածը շարադրել հետևյալ խմբագրությամբ.

«Սույն համաձայնագիրը բաց է միացման համար Անկախ Պետությունների Համագործակցության ցանկացած մասնակից պետության համար, ինչպես նաև ցանկացած այլ պետության համար, որը կիսում է դրա նպատակը և սկզբունքները` ավանդապահին միացման մասին փաստաթղթի փոխանցման ճանապարհով:

Միացող պետության համար համաձայնագիրն ուժի մեջ է մտնում ավանդապահի կողմից միանալու մասին փաստաթուղթը ստանալու օրվանից 30 օր անց»:
2. Սույն Արձանագրությունն ուժի մեջ է մտնում ավանդապահի կողմից դրա ուժի մեջ մտնելու համար անհրաժեշտ այն ստորագրած կողմերի կողմից ներպետական ընթացակարգերն ավարտելու մասին երրորդ ծանուցումը ստանալու օրվանից 30 օր անց:

Ներպետական ընթացակարգերն ավելի ուշ կատարած կողմերի համար սույն Արձանագրությունն ուժի մեջ է մտնում ավանդապահի կողմից համապատասխան փաստաթղթերը ստանալու օրվանից 30-րդ օրը:
Կատարված է քաղաք ___________________________-ում մեկ ռուսերեն բնօրինակով: Բնօրինակը պահվում է Անկախ Պետությունների Համագործակցության Գործադիր կոմիտեում, որը սույն Արձանագրությունը ստորագրած յուրաքանչյուր պետությանը կուղարկի դրա հաստատված պատճենը:
	Ադրբեջանի Հանրապետության Կառավարության անունից


	Ռուսաստանի Դաշնության Կառավարության անունից



	Հայաստանի Հանրապետության Կառավարության անունից


	Տաջիկստանի Հանրապետության Կառավարության անունից

	Բելառուսի Հանրապետության Կառավարության անունից


	Թուրքմենստանի Հանրապետության Կառավարության անունից

	Ղազախստանի Հանրապետության Կառավարության անունից

	Ուզբեկստանի Հանրապետության Կառավարության անունից

	Ղրղզստանի Հանրապետության Կառավարության անունից

	Ուկրաինայի Հանրապետության Կառավարության անունից

	Մոլդովայի Հանրապետության Կառավարության անունից

	


